
QALLARIY SIMI

Kay Peru Mama llagtapiga mana ancha tarikunchu fiawpa hampina

wasikuna. Manatagmi chaykunamantaga rimakunpaschu. Rikukun,

rimakun pukarakunamanta, chakakunamanta, qullgakunamanta, pata 5
patakunamanta, quchakunamanta, waru warukunamanta,

awaykunamanta, sanu mankakunamanta, quri ghuyakunamanta,

qullgi ghuyakunamanta, saramanta, kinuwamanta, papamanta,

guwimanta, llamamanta, wik'unamanta; ichaga manatagmi

pirgasqakuna ukhupi hampina wasikunamanta uyarikunpaschu,
rikukunpaschu.

Chayri, simaraykutaq kanman kargan?

Inkakunaqa pisitapascha ari unqunkuman kargan.

¢Imaraykutaq pisitari unqunkuman karqan?

Inkakunaga allinta ari mikhuq kasqaku. ;/Achkata? Manapascha ari,
ichaga chanintataq, allin wakichisqatataq, hap'ikuq niraq niraq
mikhuykunatataq.

Chanin mikhusgankutari, ;maymantataq yachanchik?

Nawpa machu payakunap
tullunkunapas, uma tullunkunapas
kachkanragmi, chaypim kirukunaga
hunt'asqga rikukun; kay p'unchaw
runakunap kirunga
wawamantaragmi
muchhargakapun, chayri,
¢imaraykutaq? Kunan ghipa
wifaykunaga mana ari allintafachu
mikhunchik, chayraykutagmi
kirupas hut'u, ukhunchikpas
sinchita unqun.

Chayri, simataq rurana kanga?
Nawpa machunchikkunap

mikhusganman, hawpa
awichanchikkunap
wayk'usqanman ari kutinanchik.
Paykunap nawpaq mikhusganta
mikhunanchik, ichaga musuq
mikhuykunawan wakichispa,
chaywanmi allin kawsaytaqa
tarisunchik.

Nawinchachkankim huk
qgillgasqgata; chaykunaga
ganchismi, anti llagtakunamanta:
kinuwamanta, saramanta,
papamanta; yunkamantatagq:
kukamanta, rumumanta,
kaphiymanta, kaqtag misk'i
rurukunamantapas. Kaypiga
yunkatawan, antitawan ari
mikhuyninpi hufiusunchik;
chaymantataq iskay kallpayuq
kasunchik.

Kallpayuq kananchikpagpas,
unquykunamanta
amachakunanchikpagpas kay
qgillgasgakunata hawinchayta
qallarisunchik; yuyay
garakusganta umanchikpi
hap'ispa wayk'ukusunchik.



Rumuri, ;imaraykutaq ancha allinpuni?

¢lmataq rumuri?

Rumuga mikhuna yunkapi wifiaq yuram. Kay yuraqga 2 metrokamapas 7
wifayta atinsi. Rumuga yunkakunapim 1 8oo thatkikama (msnm) mama

quchap wichayninpi wifian. Q'uni allpakunallapim rumuga rurun. Rumuga

tigqsi muyuntinpi rigsisqa mikhunam kasga. Chaymi huk llagtakunapiqa
“*Wakchakunap mikhuynin” nispa sutiyasqaku. Chayga manatagmi

chigachu, rumutaga qullgiyugpas, mana qullgiyugpas mikhunchikpuni ari.
Rumutaqa ganchis killanmanta 24 killankama mikhuyta atinchik.

Rumuri, simapagtaq allin?

Rumuga imaymanapagmi allin kasqa; manaraq watanpi rurunkunata
mikhuyta atinchikfa, allin puqusgataga wayk'upipas, thigtisqatapas,
lawapipas, kusasqatapas, kaltupipas, imapipas mikhukusgapuni. Mana
chayllaraqchu, p'achakuna awaypipas, k'askachina kawsaykuna
kamariypipas apaykachakusgapuni. Hampikunatapas, uya
llusinakunatapas rumumantapuni rurasqaku. Ch'akiypagpas,
machanapaqgpas masatu aghata rurallasqakutaq; kaqgtagsi etanol sutiyuq
alcoholta rurallasqakutaq, chaywansi muturkunataqga llamk'achingaku.
Rumumanta etanolga petroleowanmi takanakunga; chayga rumuta ari
mikhunapagpas, etanolpagpas tarpunapuni kachun.

Llagtaykipipas, aylluykipipas yargaytari, ;imata ruraspataq atipasunchik?
Tayta mamaykipas, huk aylluykikunapas, ;ima tarpuytataq yachachisunki?

RUMU MAMAWAN WA
Watapiga kayhinatamr




TANTIN UYWANAKUY
unawan uywanakuyku

Mikhuykunap chanin kasqan

Nawpaqqa yaqa rigsisqanchik rurukunallata ari mikhurganchik,
kunannatagmi karu llagtakunamanta apamusga mikhuykunatapas
rantillanchiktaq. Chagrusqa mikhuykuna apaykachayqa allinmi, chaywanmi
IO ukhunchikga allin kallpachasqataq, hunt'asqa kallpachasqataq kanga. Allin
wakichisqa mikhuykunaga unquykunamantapas ukhunchikta hark'anmi.

Nawpagmantaraq llagtanchikkunapiga yaga kikin mikhuykunallata ari niraq
niraqta wayk'uspa mikhusganchik. Mama sarataga chugllu t'impupi, lawapi,
mut'ipi, hamk'api, chayrupi, humint'api, aghapi, hukkunapiima
mikhunchik; kunan ghipakunaqa saratapas imaymanapi mikhullanchiktaq,
kanmanmi apipi, p'asanqallapi (manapi), hukkunapipas. Saratapas huk
rurukunatapas imapipas mikhullasunchik, chayga kachun kallpayuq
kananchikpaq, kagtaq unquykunamanta amachawananchikpagq.

Sapanka allpapipas chay kikin allpapi rurug mikhuykunatapuni
mikhunanchik, chaymi unquykunamantaga ukhunchikta hark'anqga.
Kinuwatapas q'umirpiraq raphichankunata mikhukun, chaymantaga ghulla
chuglluchantapas mikhukullantaq; aswanga lawapi, p'isqipi, k'ispifiupi,
kaltupi, apipi ima mikhukullantaq, aghatapas rurakunmi. ;/Imaraykutaq chay
mikhuykunatari qungapuchkanchik? Yagachus qgilla kaymanta kanman, ¢icha
sasachaspachu?

Kinuwa hugariyga tumpa sasa. P'isqipagpas sarunaraq, wayrachinaragq,
mayllanaraq. Lawapaqqga harwinaraq, thullkinaraqg, wayrachinaraq,
ghunanaraq chaymantaraq
wayk'una. Ichaga chay mikhuyqa
tullunchiktapas, kirunchiktapas
allin ch'ilatam uywagq, iskuyuqqa
aswanraq kanpas.

Ichaga uywasganchik
mikhuykunapuni allintaga
hap'iwanchik, wiksanchiktapas
allinta hunt'an.
Chakranchikmantapuni
mikhunanchikga.




Rumup pagarisqanmanta

Huk runas warmintin iskay wawantin hatun yunkapi tiyaq kasqa. Chay
qayllapis huk qucha achka challwayuq kasqa; sach'a sach'a

ukhupitagsi achka sallga uywakuna kallagtaq kasqa; misk'i

rurukunapas niraq niragsi, ununkupas ch'uyallanas. "

Huk p'unchawsi chay runaga sach'a sach'api achka tawa chakiyuq

sallgakunata rikusga; paykunaga pampata aspispas rakhu sapikunata
mikhunku.

—cImatataq chagaykunari mikhuchkanku? — nispas chay runaqga
unayraq ghawan.

Chay sallga uywakuna ripuptinkutagsi chimpaykuspa mikhusganku
saphichakunap puchuntawan yura urmachisganku k'aspichatawan
tarisqa.

Chay runaga chay urmachisqanku muqusapa k'aspichata hugarispas
ghawan; chaymantaqa:

—Kay k'aspichaga imallapagpas allin kanman — nispas huk
tawnatahina p'akirparispa wasinman apaspa huk k'uchuchaman
sayaykuchisqa.

Unay p'unchawmantas chay runap warminga chay k'aspichata wak
hawaman churayta munaspa hugariyta yanasqga; jmanas hugariytaga
atipusqachu! K'aspichaga saphiyugsi kapusga. Chaysi warmiqa:

—iQusay, qusay! Kay k'aspicha apamusqgaykiga saphiyugmi kapusqa-
nispa qusanman willasqa.

—Chayllapi ghipachun- nispas gharinga kutichisqa. Chayraykutagsi
chay k'aspichataga wasi k'uchullapi sagipusqaku.

Chay ghariga chay kikin tutas musquyninpi huk yuraq suni chukchayuq

payachawan tupasqa. Payachaqa kayhinata nisqa:

— Chay saphichkaq k'aspichataqga chay wasiyki k'uchullapi saqgiy. Wak
hawapi wasita rurakuspa tiyamuy. Qhipaman nugana willasqayki
kayman kutimunaykipag; chaypina kusi kawsayta rikunki- nispa.

Qhipantin p'unchawpachas chay runaga warmintin, wawankunantin
qucha chimpaman ripusqa, chaypi ch'ukllachakuspa kusisqa
tiyapusqgaku.

Chay runaga pichqa killa ghipamantas yapamanta chay yuraq suni

chukchayuq payachawan musqukullasgataqg. Chay awichaqga:

—iYaw runa, kunanga chay nawpaq ch'ukllaykiman kutiyta atinkinam.
K'aspicha sagimusqgaykitaga yuraq rakhu saphisapatanam tarinki-
nispa nisga. Chay runatagsi:

—iAn!- nillasqa.

—Chay k'aspichap saphinkunata allpamanta hurquspa ninapi
kankanki; llamp'ullafna kaptintag mikhunkichik. K'aspichantataq iskay
kimsaman kuchuspa allpaman allaykunki; chaytataq pichga
killamanta saphinkunata mikhunaykichikpaq hurqunkichik- nispas
chay payachaqa chay runata rimapayasqa.

Payachap nisganmanhinas chay runaga warmintin, iskaynin wawantin
chay nawpagq tiyasganku ch'ukllaman kutisqga.

Chay sagisqanku muqu muqu k'aspichaga k'allmayuq, raphiyugsi
kapusqa; chakichan allpatagsi punkimusqa. Allpa punkisqata aspispas
achka rakhu saphikunata tarisqaku. Chay saphikunata
k'ulluchanmanta p'itispas sansaman churasqaku. Unay pachamansi
sumagllatana q'apariptin ghawaykusqaku, chaysi chay saphikunaga

llamp'ullafna chayasqa. Phatmaptinkutagsi chay saphikunaga yuraq
yuraqg chay musquyninpi rikusgqan awichap chukchanhina yuragllana.
Chaysi chay ghariga:
—iMamay! Wawaykuna! Mikhuychik kay rurukunata, misk'im kasqa!
Kaytaga tayta apunchikmi apachimuwanchik- nispa mikhuyta
qallarisqaku. B

Chay ghariga chay yurakunap k'aspintas kuchurparin; chaymantatagsi

ch'ukllan ghipapi allpaman tumpallata sat'iykun:

— Musquyniypi uyarisqaymanhina kay k'aspichakunapas pichga
killamanta wak saphikunata ruruchipullawasuntag- nispas rimarqun.

Rimasganmanhinas pichqa killa ghipamantaqga yapamantas chay
runakunaqa rakhu saphikunata huqgarispa mikhullankutag.

Chayhinatas ari runaga kay sumaq misk'i mikhuyta tarisqa;
chaymantatag mama “rumu” nispa sutiyasqaku. Chay
p'unchawmantas Rumu Mamaga runata uywawanchik.

Rumup pagarisganmanta

Brasil Mama Llagtamanta ghatuq runakunas saratapas, rumutapas
Africa hatun allpamanga chayachiq kasqaku. Kunan p'unchawkunaga
sarapas, rumupas chay allpakunapiqga chanin tarpusgam tarikun;
kaykuna mana kaptinga, ;imatatag mikhunkuman? Chayraykutaq
Africa llagtakunapiga may unaymantana ima mikhuytapas sarayuqta,
rumuyugtapuni wayk'unku.

Q'uni allpakunapiqa yaga rumullatapunim aswanga tarpunkuy;
chaytaga América allpapipas, Asia allpapipas; wakin llagtakunaga
mana ancha rigsinkuchu, manatagmi mikhunkupaschu.

Rumuga kayhinatas paqariq kasqga

May unay pachas huk q'uii allpapi huk niraq kawsayniyuq runakuna
tiyaq kasgaku. Chay llagtap sutinga Tupi kasqa, chay runakunaga huk
kamachikugniyugsi. Chay kamachikuq runapas huk aylluyugsi chay
q'uni allpakunapi kawsallantag.

Chay Tupi llagta kamachikugpa huk ususinsi chichu rikhurisga; chaysi
chay kamachikuqqga anchatapuni phinakusqa:

— ¢ Pitaq ususiytari chichuyachin? ;Pitaq kayhina p'inqapiri
ghipachiwan? Ususiyga manam ima gharitapas rigsichiwanchu-
nispas phinakun.

Chaymantaga ususin chichuyachiq gharita rigsiytapuni munaspas:

— iYaw sipas, chay rurasgaykiga manam allinchu! jIma nisparaqcha
runapas ghawawanchik! ;Pitaq chay wawaykip taytan? jRimariy!-
nispa ususinta tapusqa.

Ususintagmi:
—Ancha munasqa taytay, ama phifakuychu. Manam pi ghariwanpas

karganichu- nispas taytanman kutichin.

Ususinpa rimasganpi taytanga manas ininchu; chaysi “kunanga

wanachisgaykim” nispa huk muchuy wasiman wichq'aykuchin; chay
ghipamantagsi “kay warmitaga wanuchipusagpuni” nispa yuyaykun.
Wanuchinan hawpagq tutas chay kamachikuqga kayhinata

musqukusqga: Huk yuraq yuraq aychayuq runas pay watukuq risqa,
chaymantatagsi “ususiykiga manam llullakunchu, chigantam riman;

huk p'unchawmi kay llagtaykiman huk hatun kusikuyta qunga” nispa |5
nisga.

Musquyninta yuyarispas chay kamachikuqqa ususinta pampachasqa.
Ususinga isqun killamantas huk warmi wawata wachakusqga. Chay
wawaga rit'ihina yuraq aychayugsi kasga, nawintagsi yana ch'illu. Chay
Tupi llagta runaqga sinchitas mancharikapusga. Chay wawaga Mani
sutiyuq kasqa; ichaga watata hunt'aspa qungayllamanta
wanukapusqa.

Tupi llagta kamachikuqga ancha llakisqas chay hawachantaqa kikin
wasinpi p'ampapusqa; ususintagsi chay p'‘ampasqata sapa p'unchaw
garpasqa chay llagtapi yachasqgahina.

Huk mana yuyasqa
p'unchawsi chay Mani aya
pakasgamantaqga huk yura
winargamusga. Chay yuraga
mana rigsisga raphiyugsi
winamusqa; chaysi llagta
[} runaga aswan manchasqaraq
A tarikun. Qhipa
~\ 8 p'unchawkunamansi chay
yurap chakin allpakunaqga
 ragrasqa rikhurisqa;
ukhuchanpitagsi rakhu ruruy,
fl chay Mani wawap aycha
garanhina yuraq
rikhurimusga. Chay rurutaqa
allaspanku hurqusqaku,
chaymantaqa kuchuspa

garanta t'ipgasqaku, ghipamanga wayk'urquspa mikhusgaku. Chay
rakhu yuraq ruruga misk'is mikhunankupaq kasqa, kallpatatagsi
mikhugkunaman qusqa.
Chay p'unchawmantas chay Tupi llagta runakunaga chay saphita
mikhunankupaq uywapusqgaku. Chay yurataqa llapan runallas

I(D mikhuyta yachapun; Sutiyasqakutagmi “*mandiyuka” nispa. Tupi
simipiga “"Manipa wasin” niytas munan.

Chay p'unchawmantas rumuqa qullgiyugtapas, wakchatapas
uywawanchikpuni, kallpachawanchikpuni; chayraykutaq fuganchikqga
q'uni allpanchikkunapi rumutaqa tarpunanchikpuni.




FAO publica guia de campo para la yuca,
cultivo de gran potencial para el siglo XXI

La Organizacion de las §
Naciones Unidas para la B8
Alimentacién y la
Agricultura (FAO, por su
sigla en inglés) acaba de
publicar una guia de campo
que describe como aplicar un
modelo de agricultura
respetuosa del medio
ambiente a la produccion de
yucaen pequeria escala.

La FAO explica que la produccion mundial del tubérculo se ha incrementado en
un 60 por ciento desde el ario 2000 y se acelerard atin mds en la década actual, al
reconocer las autoridades su enorme potencial.

El “alimento de los pobres” se ha transformado en un cultivo polivalente que
responde a las prioridades de los paises en desarrollo, a las tendencias de la
economia mundial y al desafio del cambio climatico.

Servindi, 29 de mayo, 2013

é R

Rumutapas huk mikhuykunatapas sapanka ayllupuni tarpunanchik,
makichananchik, allananchik, mikhunanchik, puchugnintataq
chhalananchikpas, ghatunanchikpas. Kay llamk'aykunataqa taytapas,
mamapas, ghari warmi wawakunapas llamk'ananchikpunim; quwipas,
wallpapas wanuta churanan.

;Hayk'awantaq 1 kilu trigotari rantinki?

¢Hayk'awantaq huk kilu saratari rantinki?

1 kilu rumuri, shayk'ataq? Chakrapiqa 1,50 sulis, Killa Pampapipas,
Qusqupipas 2 sulis. Chayri, ymaygantataq mikhunanchik?

Yachay wasiykipi ;wirtuykichik kanchu?

FAO entrega Guias de Funcionamiento de Huertos Escolares al PINE-
MINED

Managua, 3 de Junio de 2009. Con el objetivo de fortalecer el trabajo que
diferentes instituciones realizan en el campo de la Segquridad Alimentaria
Nutricional, la Organizacion de las Naciones Unidas para la Agriculturay
la Alimentacion (FAQO) entrego tres mil Guias de Funcionamiento de
Huertos Escolares.

El Profesor Miguel De Castilla, Ministro de Educacion, indicé que desde un
inicio el Gobierno de Reconciliacion y Unidad Nacional estuvo claro que una
de las dreas de las Politicas Educativas del Ministerio de Educacion
(MINED) debia ser la alimentacion de los nirios y ninias nicaragiienses. (...)

“Recuerdo el lema: Sin hambre se aprende mejor. Porque una educacion
de calidad necesita de estudiantes de calidad y los alumnos no podian
aprender mejor con hambre. Sin alimentacion en los barrios y sectores mds
pobres es mentira que un ministerio va a hacer una buena educacion”,
aseguro De Castilla.

Remarco que los esfuerzos que ha realizado el Gobierno a coordinar
diferentes instituciones para fortalecer la alimentacion le ha valido a
Nicaragua el reconocimiento de FAO, por ser el mejor entre mds de 60 paises
con programas de esta naturaleza.

Gero Vaagt, Represente de FAO en Nicaragua, afirmo que esta institucion al
apoyar la alimentacion, contribuye a la educacion de los nirios. “Nicaragua
realiza el abordaje de la Seguridad Alimentaria Nutricional desde el
curriculo escolar y se viene construyendo una educacion amplia en la lucha




contra el hambre, porque un nirio con hambre no puede estudiar. Como
resultado de esfuerzos conjuntos se formula la estrategia de seguridad
alimentaria”, dijo.

Ademads de servir para ensefiar técnicas a los estudiantes de cultivo, |9
valores y rescatar los alimentos autéctonos de las regiones, los
Huertos Escolares fortalecen la Merienda Escolar y permiten que los
alumnos transfieran los conocimientos a sus hogares.

Yachay wasiykipiri, simatataq mikhunkichik?

Yachay wasipiri, simakunatataq tarpunkichik? Chayri, ;allinchu
manachu?

Wasiykipiri, sima uywakunatataq, ima yurakunatataq uywanki? Chayri
callinchu? ;iImarayku?

Wasiykipipas, yachay wasipipas, sima ruru uywaytataq yachayta
munawagq?;Imapaqtaq chaytari yachayta munanki?

TARPUY NAWPAQ: allpa ghawariy

Imatana tarpunanpaqpas, simatataq tayta mamaykiri iawpagta ruran?
¢Pikunataq chay llamk'aykunatari ruran?

Ima muhutana tarpunapaqgpas hawpaqtaqa allpataragmi ghawariyku.
Rumuta tarpunapagpas kaqgta rurallaykutaq; rumupaqga siksi allpam
allin. Siksi allpapi rumuga sumagtam winamun. Chay allpaga
samasqatagmi kanallantaqg; chaymi rumuga kallpachayuq llugsimun;
utgayllatag mast'arikamunpas. Nawpaq watakuna mana llamk'asqa
allpa mana kaptinga, munti allpatapas allinta ghawarispaqa
waqgtaytam atinchik.

Rumuga q'ufi allpapipunim allintaga urin. Hanagniq chiri
allpakunapiga sasatam wifan. Mayu pata allpakunapiga aswan allinsi,
chawpi ghatakunapipas allinmi kanman. Rumuga yana allpapis allinta
rurun; puka allpapiga manas allintachu rurun.

Ninkutagmi, aqu allpam aswanpas allin nispa, llanka allpapiga rumuga
manas wifayta atinchu. Aqu allpapiga payllamantas saphinkuna
aysarparikunraq, rakhullanataqgsi puqunpas.

Rumu tarpuykunaqga ghapagq sitwa killapipas, quya raymi killapipas
rurakullanmi. Runaga llamk'ay qallarinanpagq killata ghawan;
chaymantapas kanmi huk willakugkuna, chaykunata ghawaspam

llamk'aytaqa
qallariyku.
Yuyaywan,
kallpawan,
apukunamanta
manarikuspa
llamk'asqaqa
imapas kallanmi,
rurullanmi.
Rumu llamk'aypi,
cqamriimatataq
ruranki?

. ¢ 6 ¢



L}
|
]
1
1

1

Llamk'anakuna

Nugapuni ari ghariwanpas warmiwanpas maytapas
purini. Nuga mana kaptiyga mana ari imapas rurasqaga
rikukunchu. Qharipas nugawanpuni ari aswan ghari;
warmipas fAiugawanpuni ari allin warmi; ;sAivga mana
kaptiyri? ;Mikhusqachu kankuman? ;Imapas rurasqachu
kanman? ;Imatagq sutiyri kanman? KHITUCHI

4

Nugapas gharikunataga yanapanim. Runaga

Augtapunim may rinanpagpas, ima rurananpaqgpas

~ aysarikuwan. {Panachay! Amataq ari anchataqa
rimarpariychu. Rumu muhu akllanapagpas,
kuchunapagpas fiugata ari mink'akuwanku. Mana
_ kaptiyri, ¢;pitaqg mach'agwaymantapas ,
.~ amachasunkiman? ;Pim kani? MACHITI *

------------------------------

Nugaga rumu tarpuypipas huk ruraykunapipas
yanapakullanim. Ukhuyqa k'ullumanta, sinqaytaq
g'illaymanta. Nugaqga singaywan, umaywanpuni ari
llamk'apakuni. ;Pitag kaymanri? PIKU

-------------
----------------

‘ Nugagqa llamp'ulla ari kakuni, mana qamkunahina\
rumi sunquchu. Nugaga gharitapas warmitapas |
yanapanipuni; tarpuypipas allaypipas fiugaqa !
yanapakunipuni; mana chayri, simapitaq '

. rurukunata apawaq? LLIKLLA: O'IPINA;.'

----------------------------

' Nugapas runataga yanapanim, dqamkunallachurﬂ
Aswanpas llapantinchikmi runataga yanapanchik.
Ch'apratari, ;pitag huk hawaman hufiun? Nugaqa
singallaywanmi aswanqga llamk'ani,
chupaymantataq aysawanku. ;Pim kam7AYSANA -

Munti waqtay

¢Maykunapitaq chakratari rurankichik?
Allpari chakra ruranapagq, ¢llapanpaqchu aypan? Chayri, ;imataq rurana
kanman?

Tarpuy killakunapi rumuta churanapaqqa chakra allpata ghawarispa,
quralla kaptinga quranta hurquna. Chakra allpa sayk'usqana kaptinpas,
wakchana kaptinpas munti allpata maskaspa waqtana.

Muntipiga kanpuni niraq niraq sach'akunapas, huk yurakunapas, nut'u
qurapas, kagtag rumipas. Rumutaqa siksi achka allpapim uywana;
chayraykutaq chay muntitaga waqgtanapuni. Llapan sach'akunatapas,
qurakunatapas hurquna. Munti chaquypiga achka runam aynipi llamk'ayku.
Rumuga pisipanmanmi pisi allpapipas, qurawanpas, intitataq
chaskinanpuni.

Munti chaquqqa illarimuytana chakra pataman chayanayku, aswan
p'unchaw riptiykuga ruphaymi pisipachiwankuraq. Muntitaga waqtayku
machitiwan, khituchiwan, pikuwan aysanawanpas. Chay llamk'aymanqa
umapi chukuyugpuni rina. Qurataga waqtayku achka runamanta, pisi
runallaga mana atipaykumankuchu, chaymantapas huk llamk'ayllatana
rurakun achka runamantaqa; chayqa qurapas mana ghipanchu.

Munti waqtaytaqa ruphay p'unchawpipuni llamk'ayku; ch'akiypaqqga
aghata upyayku. Mikhunatapas achkata warmikuna wayk'uyku. Kay
llamk'aypaqga ch'aki mikhuypuni rurakun. Kanmanmi latanus
wayk'uyugpas, rumu t'impusqgapas hawas phuspuyuq. Mikhunataqa
wasimanta chakra pataman apayku,
wasaykupipas asnuchapipas.

Qura wagqtasgataga khituchiwanpas,
machitiwanpas nut'uspaykum chakra
muyurigman hurquyku, chaypitagmi |+
ruphachiyku. Nawpagtaga
allintaragmi kantuniyayku, ninapas
atipawankuman nispa.

Allpari, ssayk'unchu? ;Imaraykutaq
allpari sayk'unpas, wakchayanpas?

Qura kanay

Chakra tukukuyninmanri, ;imapaqtaq waqtasganchikta astarganchik?

Munti chaqusqaykutaqa llapanllata ari chakrap tukukuyninman

apayku, chaypitagmi chay quraqga ch'akin. Qurataqga p'anarquspa,
g'umpurparispa, chakra kantukunata allinta llamk'arquspa ninawan 23
kanarpariyku. Kanaspaga makilla ghawana, ninapas atipawankuman.

Qura kanasgam allin wanuga ima tarpuypagpas; chay kanasqa
patapim sumagta ima tarpuypas wifan; raphipas raphi, sumaq q'umir
g'umirllafia. Chayhinatapunim wakinga ruranku; muntita
wagqtarquspankuqa kanarparinku. Mallkikunataga uchpas allintapuni
kallpachan.

Muntimanta chaqusqga qurata kanaptiykuga kukipas manchasqa,
g'aqchasqa ripun.

Kukiga allpa ukhupim llagtachakuspa achkayuq tiyan. Maytana
rispapas llapantinkum wanturinku. Kukiga uchpamantapas ayqinmi;
chayraykutagmi chakra muyurigmanpas uchpataga wishinapuni.
Kukiga rumup raphinta k'utuspa tukurqunmanmi, chayraykum ch'apra
ruphachiytaga ruraykupuni.

¢Imaraykutaq quratari kananchik?
Qamri chay qura kanaypi, simatataq ruranki?
Ninawan mana atipachikunapagqri, simatataq rurana?

KUKINAY

¢lmataq kukinayri?
Nawpagkunari, simawantag, mayhinatataq kukitari aygichigku?
¢lmaraykutaq kukiri, ;rikhurimun?

Kukiga huch'uy sisicham allpap sunqunpitagmi llagtachakuspa tiyan.
Kukiga sapa ch'akiriy killakunapim rikhurimun; lliw gq'umir ghulla
raphikunata k'utuspatagmi kawsan. Kukiga achkayugmi kawsan, niraq
niragtagmi kankupas. Sapanka huk niragmi huk llam'anayuq; kay
urukunaqga allinta kamachinakuspam imatapas llamk'anku.

Kukiga rumu tarpuy killapi rikhurimuspa rumu mallkip chayraq
llugsimuchkagq llullu raphichankunata k'utuspa k'aspillantana
sagirparin; wachuntintapas tukurparinmansi.

Kay yunka llagtakunapiga kuki anchata rikhurimuptinga kuki plaga
nispa niyku. Chaypaqga kantagmi rurasqa rantina miyu imaymana
venenokuna kuki wanuchinapaqg, chayga manachus allin kanman,
kagtaq chaypas qullgipaq ari.

Nugaykuga kukita tarispaga
g'isankama qatipayky;
tarispaykutagmi chay hawata
kanarquyku. Hukkunaga ruphaq
unuwan hich'aykunku, chaywanmi
kukiga wanun; wakin runaga uchpata §
chakrap muyurigninman churanku,
mana chaytaq tarpuypa urayninman
miyuyuq muk'uta churarparinku.
Chaykunata ruraspam rumutaqga
amachayku, kagtaq kukinaykupas.

Kukiri, simapagtaq allin?
Kukimanta ;ima aranwaytataq
yachanki?

-



Ch'aprakuna mankurpariy

ilmatag mankuyri?
¢;Maypitaq sach'atari mankurparina?

Rumu tarpunapaqga allintapuni allpataga allinchariyku; chaymi 25
rumuga mikhunapaq allinta rurunga. Chaymantapas kanarisga allpaga
uchpawan chaqgrusqga ghipan, chaytagmi rumuga allin wanusqga

tarikun.

Qura hurqusgatapas, sach'a kumpasqatapas llapanta machitiwapas,
aysanawanpas hunurispa waqtarpariyku; chaytatagmi chakrap
hawanman q'umpurpariyku; chaypim allintaga machitiwan
mankurpariyku, machitiwan p'anarpariyku, chaytataq kanayku.

Wakin llamk'agkunaga mananas kanankunachu kay watakunaqg;
wakinga kanaspanku ninawan sinchitas atipachikunku. Paykunaga
mana ari kantuniyankuchu, chayraykutaq ninawan atipachikunku.
Manas llamk'aqgchu ninawanga atipachikun, mana yachagkunas
kananku mana allinta qurata q'umpuspa.

Q'umpusga quratapas ch'aprakunatapas manas ari allintachu
hukkunaga mankurparinku, chaytaq ninaga paykunata atiparqun.
¢lmapaqgtaq kumpasqa sach'akunatapas, qurakunatapas
mankurparinapuni?

Sl RUMU MAMA



26

ALLPA CHIRIYACHIY, PARA SUYAKUY,
KILLA QHAWAY

¢Hayk'aptaq allpatari chiriyachina?

Quratapas, ch'apratapas kanarquptiykuga chakra allpaqga rupharisga
ghiparin, sansakunapas chakrantinpi wisch'u wisch'u ghipan,
k'aspikunapas wakinga mana allin kanasqa rikhurin. Chaykunataga
makilla ghawayku.

Kikin chakra allpapas ruphachkaq tarikun; chaymi llamk'agkunaqa
allpata ghawarispanku, manaraq ima mikhuytapas tarpunkuchu;
chayqa allpa chiriyanantaraq huk p'unchawpas, iskay p'unchawpas
suyarinku.

Ruphachkagq allpapi tarpurquptinkuga ima mikhuypas manas ari
wakinmanchu, ruphargamunmansi, chayga manas ari winanmanchu,
imapas llugsimunmanchu.

Rumu tarpunapagpas, ima mikhuytaia tarpunapagpas hawpaqtaqa
killatapuni ghawariyku. Rumu tarpunapaqqga ghapagq sitwa killapipas,
quya raymi killapipas Mama Killap muyuynintapuni watuyku. Sara
tarpunapagpas, purutu tarpunapagpas killataga kantaraypipas, aya
marq'apipas ghawaykupuni.

Qhapaq raymi killapi mana paraptinga, runaga ancha llakisqa
tarikuyku, chaywanpas wak sanampakunata ghawaykupuni; huk sallga
uywakunapas huk niragta wagaspa paranantapas, mana paranantapas
willakullantagmi; mayupas willakunmi.

Llagtaykipiri spura killapi imatataq rurankichik?

Wanugq killapiri, simatataq rurankichik?

Musuq killapiri, simakunatataq rurankichikpas manapas?
¢Hayk'aptaq rumutari tarpuna?

-



Tarpunapaq sanampakuna ghaway

¢Imataq sanampari?

Lliw yunkantinpim tarpuy killapaqga tukuy imata ghawarikunku;

wakinmi ghapagq sitwa killapi tarpunku hukkunataq quya raymi

killapifia tarpunku. 27

Pacha Mamapiga ima willakuypas tarikunpunim. Imana ruranapagpas
willakuyga kanpunim; Aiuganchikmi aswanpas chay willakuykuna
ghawaytapas, “fiawinchaytapas” qungarparinchik; manana
muyurigninchikpi willakuykuna, “qillgasgakuna” hawinchaytaga
yachapunchikchu. Nuganchikmi “*fAawsapas, rugt'upas”
kutipuchkanchik; chaymi hatun llaki.

P'inquylluchakunam pagarimuspa “tarpuy killa chayamunna, tarpuq
puririychik” nispa willawanku. P'inquyllukunaga achkamanta
hunurgakamuspam rikhurimunku, chaymantataq wasi pillukunapipas,
sach'akunapipas warkuykukuspa sinchitapuni gapariykachanku. Chay
gapariqta uyarispa ari runaga chakra llamk'ayta qallariyku. Chayqa
ghapaq sitwa killapiraqg. P'inquylluga taksa sayayllam, yagapas
kanman huk hatun wanquyru chikan; wakintag tumpan hatunkaray;
tawa raphrachayuq, nawipas nawi, sugta chakichayuq; kanmi
g'umirpas, yananiragpas. Ch'isiyaykuytam kay uruchakunaqa
gapariyta qgallarin.

P'inquylluga p'ispita sach'apipas, palusantu sach'apipas ch'ipakuspam
gapariykachan ch'isin ch'isin,
chaymantataq sinchita gaparisqanmanta
payllamanta t'uqyan. T'ugyaspatagmi
kikin sach'a patakunapiintiwan
ch'akipunku; chaykunata ghawaspa ari
tarpuyta qgallariyku.

Aylluykipi imatapas tarpunaykichikpaq,
sqamkunariimatataq ghawankichikpas,

uyarinkichikpas?

Paray gallarinantari, ;imataq willakun?

Waranwaypa t'ikariynin

¢Imataq waranwayri?
Waranwayri, jmaymantataq imatapas yachan?

Waranwayqa hatun sach'am, yunkakunapim ghatakunapipas, urqu
patakunapipas kawsan. Kay sach'aga huk killa hawpaqgtaragmi llapan
g'umir raphichankunata wishirparispa sumaqta t'ikayta gallarin.
Qhapag sitwa killapi ari waranway sach'aqa t'ikayta gallarin.

Waranway sach'aga ch'aki urqukunapim kawsanpas; kay waranway
sach'aga sumagqta yuraqtaraq, pukataraq, q'illutaraq t'ikan.

Waranway sach'a munay d'illuchatataq, achkatataq t'ikan, chaymi
chay wata tarpuyqa ancha allin kanga, chaytam waranwayqga willakun.
Pisillata t'ikaspatagmi chay wata tarpuy pisipanantam willawanchik.
Waranwaypa t'ikasqanta ghawaspa ari achkatapas, pisillatapas
tarpuyku.

Waranwayga manam yachanchuy;
Pacha Mama ari allin wata
kananpaqga waranwayta achkata
t'ikachimun; chaytam Pacha
Mama willawanchik. Waranway
sumagqta t'ikariptinmi wakin
runaga wasinkuman apanku;
wasinkupiga manatagmi
sinchitafia munakuchkaptinkupas
hap'ikunchu. Waranwaypas tarpuy killapim t'ikan.

Mana parananpaqqa gipgikunam phawarimullankutaq. Kay
urpichakunaqga “qipqiqi, gipgigi” nispam ch'akirinanta willawanchik,
chaymanhinam chakrataqga ghawariyku.

Wasiykipiri, simata ghawaspataq parananta yachankichik?
¢Imata ghawaspatagq, imata uyarispataq ch'akirinanta yachankichik?

Turugmanta
¢Imatataq turug sach'achari willawanchik?

Turuqga huk yunka sach'acham; raphinkunaga hatunkaraymi. Turuq

sach'ap raphichankunam paranantapas, ruphanantapas willawanchik. 29
Yunka ukhupiqa urquntinpipas, wayq'untinpipas, pampantinpipas
sach'akunaga niraq niragmi winan; chaypim tarikun turuq

sach'achapas.

Chay turuq sach'am parananpaqqga raphinkunata yuraq yuragllatana
t'ikrarparin. Raphinpa uyanqga ukhupi tarikun; ukhu uyannatagmi intita
ghawan; kayhinaptinga paramunanpagmi; raphichanpa uyan patapi
kaptinga ruphananpagmi. Runaga chaykunata ari paray killakunapiga
ghawarikuyku; chaymanhinataq tarpuykupas, huk ruraykunamanpas
churakuyku.

Kallantagmi huk urpi *manaqgarakuq” sutiyuq. Kay pisqupas
willakullantagmi. Ch'isinkunapas, pacha paqariytapas “parangachus,
parangachus” nispa gaparin; chaymantaqga paranpuni ari.

Kay sallga uywakunari, y/maymantataq paranantapas, ch'akirinantapas
yachanku?

¢lma wak sallga uywakunataq paranantapas, mana paranantapas
willallawanchiktaq?

¢Ima yurakunam paranantapas, ch'akirinantapas willallawanchiktaq?

Rumu muhuchay

Rumuta muhuchaspari, simaraykutaq phakata aysarparispapuni rurana?
Q'umpusqa phaka kaptinri, ;imanantaq?

Musuq rumu yuraqa kikin yurap k'aspichallanmantam hap'ikun;
chayraykutagmi kikin rumup k'aspinkunata akllaspa machitiwan
kuchurpariyku, chaytataq chakrapi tarpuyku. Muhu akllaypiga iskay
niragtam llamk'ayku: huk runakunam chay tarpunanku kikin p'unchawlla
muhutaqa akllaspa kuchurparinku; chay ghipamantaq tarpurparinku.
Wakin runafnataq iskay, kimsa, pichga, ganchis p'unchaw nawpaqtaraq
muhutaga akllanku; chay ghipamantaraq yaqga ch'ichichayug muhutana
chakrapiga tarpunku.

¢Mayhinatatag muhuchankichikri?

Watayuq allin rumukunata akllayku, chaykunamantataq rakhu allin
tullunmanta machitiwan kuchuyku. Chaypaqga imapina tiyaykuspapas
chakinchiktaga allinta mast'arparispapuni rurana, chaysi tarpusga rumuqa
allpa ukhupi allinta chutarikun. Chay yuraga achka wawa raphiyuq kanan.
Huk makiwanmi machitita hanagman ghawachkaqta hap'ina; hukkaq
makiwantaq rumup tulluchanta machitiman waqtana. Sapanka muhupas
pichga, sugta muquchayuq (hawiyuq) kanan, sayayninmantaq yaqa iskay
yuku.

Nawpaq p'unchawkunamanta muhuchasqgaqga yaqga ch'ichichantinfia
tarpukun; chayga utgaylla wifargamunga. Iskaynin muhuchaypas allinmi

Augamantaqa; ichaga ima ruranapagpas killataga ghawarikuykupuni.

Llagtaykipi sapanka rumu yuramanta ;hayk'a muhutataq hurqunkichik?




Kachichasga rumu wayk'uy

Kanan

2 kilu rumu

3 kiru Aut'u kuchusga ahus

1 tasa siwulla kuchusga

Y4 tasa ghulla pirihil Aut'u kuchusqa
Y4 una wisllacha ch'ullgi piminta

Y tasa vinagre

Y tasa asiyti

b/

~ Kachi
~ Puruna
Ruraynin

1. Rumuta t'aqlla t'aqllata kuchurparisunchik.

2. Rumup garanta hurqusunchik.

3. Hatun nirag mankapi 4 winku unupi kuchusga rumuta churaspa
q'unchaman churpusunchik.

4. Kachita yapaykuspa rumu chayanankama t'impuchisunchik.

5. Rumu wayk'usgana kaptintag mankata uraykuchispa
chiriyachisunchik.

6. Rumutaga aswan fut'uta kuchupaspa huk purunaman
churasunchik.

7. Thigtinapi asiytita q'ufichispa ahustapas, siwullatapas,
pimintatapas
thigtirichisunchik.

8. Thiqgtisgatapas, vinagretapas
rumu purunaman
hich'aykusunchik.

9. Kachitawan pirihil
nut'usgatawan
munasqganchikmanhina
yapaspa gaywirisunchik.

10. Q'unichkaqtapas, chiritapas

garanakuspa mikhusunchik

Allaka: Venezuelapi g'apaykuna hunuy

Venezuela Mama Llagtaqa 4 continente allpakunapi mikhuy
wayk'usqata hukllaman hunuspas gq'apayninta kawsachichkan:
Imapipas huklla kayga Cristébal Colonwansi gallariq kasqga, paysi mana
rigsisganchik huk yachaykunata apamusqa fiataq nataq kuti t'ikraspa;
chay yachaykunatagmi kay llagtanchikkunap yachayninwan
chagrunakuspa musuq yachaykunata pagarichillantag.

1 498 watapiraqgsi ghapaq sitwa killapi "America allpa tarig” runaqa
Venezuela Mama Llagtap qucha patanman chayamuspa kayhinata
rimasqa “Kay runakunaqa allin ghawarina ukhuyugtagmi, sumaq
uyayuqtagmi kasqaku” nispa. Chayta yachaspam Miro Popic
wayk'uymanta yachaysapa runaga nillantaq "Chayhina kaptinga, chay
pacha mikhusgankuga mana ari wiksa hunt'achigllachu; manatagmi
wakchachu, pisipaschu kanman kargan kunan pacha
inisqganchikmanhina” nispa tukuchan.

Ari, chay mikhuykuna ukhupi ari sarapas, rumupas tarikusqa. Kanmi
Venezuelamanta huk mikhuna; sutinmi Allaka; Allakaga huk pastilmi,
chaypim tarikun Americap, Asiap, Europap, Africap g'apayninkunapas,
wayk'uyninpas, rurunkunapas.

Sara kuta natusqapim challwatapas, huk aychakunatapas fut'u
kuchusqgata, asiytunasta, pasasta, siwulla kuchusgata, uchuta,
pimintata, winuchayuqta ima p'istuykunku; chaytataq latanus raphipi
q'ipichanku, chaytatagmi wapsillapi phasinku; hukkunaga kusankus,
Chay mikhunaga nifiupim mikhukun.




Rumu uchu wayk'uy

Kanan

Yuraqg sunqu rumu

Marati uchup nawi raphin
Siwulla

Asiyti

Wallpa aycha

Papa

Kachi

Wayk'uynin

1.

Nawpagtaga rumup garanta t'ipgarqusunchik.

2. T'ipgasqa rumuta mayllarqusunchik.
3.
4. Siwulla Aut'u pikasqata wallpa aycha pikasgatawan huk

Kuchilluwan rumutaqa taksachakunallaman pikarqusunchik.

mankachapi asiytipi thigtichisunchik.
Thigtisgamanga pisi unullata hich'aykuspa allinta
t'impurquchisunchik.

6. Allin t'impusgamanna rumu pikasqgata hich'aykusunchik.

0

Qhipanmantaq papa pikasqgata yapaykusunchik.

Qaywispapuni t'impuchisunchik, ia mankata itunapagna marati
Aawi raphita mankaman
yapaykusunchik,
kachintaga
malliykusunchikpuni.
Apukunamanpas,
almakunamanpas
phukurispa
garanakusunchik.

TARPUY PACHA: allpa t'agay

Tarpunapaqqga nawpaqta allpataraq ghawariyku. Wakin chakrataqga tabla
tablata t'aganku, chaypitaq atisqgankumanhina mikhuykunata tarpunku.
Tablata chaskispaqga llapan ayaginkunaman k'aspikunata sayachispapas,
g'upakunawan muyurichispapas rigsikunku. Chaymantaga allpa
t'agarisqamanina imaymana mikhuytapas tarpuyku.

Rumu llamk'aypiqa pikuwan rumutaqga tarpuyku, hukkunaga khituchiwan
tarpunku. Muhutaqa q'ipinapi wasaykupi wayllurquspayku tarpuyku.

Allpataga pikuwan t'uquyku; chaymantataq makiykuwan allinchariyku
ghipaman allpata gachirispa. Chaymantagmi rumu muhutaqa g'ipina
ukhumanta ch'ulla ch'ullamanta hurquspa tarpuyku. Rumu muhutaqga
nawinkuna wichayman ghawarichkagta, as kumpasgata mana
sayachkaqgtachu t'uqupi tiyachiyku, chaymantaq makillaykuwan pisi pisi
allpallawan pakaykuyku rumu muhutaqa.

Qallariy muhuta tarpurquspaqa huk thatkiyta nawpagman purispa
yapamanta huk t'uquta rurallaykutaq, chaypipas rumuta tarpullaykutag;
chayhinatakama ruraspam wachuta sigayku.

Tarpuykuqa tutaraq qallarispam, achka runamanta, hatunchus
huch'uychus allpa kasqanmanhina. Ch'akiyniykupaqga wifapu aghata
upyaspa, kukata hallpaspa ima. Pacha Mamamanpas sumagqta
haywarikuyku; chaytaga rumunchik allinta rurunanpaq. Kuska p'unchaw
samaypiga wallpa kaltuta chaki pataschakunayugta mikhuyku. Chaymi
rumupas hayt'arikusparaq winan.




TARPUYPI MIKHUY: waqtapa

Kanan

Hatun rakhu rumukuna
Kachi

Ahuscha

Sanawri

Arus

Ripullu

Marati raphi

Wallpa aycha

Q'umir latanus

Wayk'uynin

1.

o

Wallpa aychata allinta mayllarquspa huk mankapi kachiyuqta,
ahus kutachayugta allinta t'impuchina.

T'impuchkag mankaman ripulluta, sanawrita, uriyanuta
mayllarquspapuni yapaykuna.

Kaykuna allintana t'impumuptintaq arus mayllasgata
churaykuna.

T'impurimuptintaq rumutapas, papatapas, latanustapas hatun
hatunta g'allarparispa mankaman mayllaspa hich'aykuna.
Mankataqa wisllawan gaywirinapuni kachinta malliykuspa.
Mankata uraykuchinapaqfia maratip llanlla (Ilullu) raphichanta
yapaykuna; chaymantataq llamk'agkunaman garana.

Hallpay — samay - asichinakuy — kusisqga
rimanakuy

¢lmapagqtaq hallpaytari ruranchik?

Llamk'aspapas, maytana chakipi rispapas, ruphaypi imatana ruraspapas
sayk'unchikpuni, kagtaq kallpapas pisiyan, unumantapas ch'akikun; chaymi
hallpayqa kallanpuni. Hallpaspaga samarinchik, kallpachakunchik,
ch'akiyninchikta thasnunchik, yuyaychanakunchikpas, asichinakunchikpas.

Llamk'aypiga kanpunim iskayllapas hallpayqga; hawpaqgga samay
hallpaypas kagsi. Chaytam inti watana hallpay niq kasgaku.
Llamk'achikugga “taytaykuna, mamaykuna samaripuwaychik,
hallpaykusunchik” nispa sumaqta waqyakun, chaymantataq
t'antachatapas, mut'ichatapas rakispa mikhurikunku; ghipanmantagmi
aghata muyuchin, kukatapas sapankaman rakin; llamk'agkunaqa
apukunamanta kallpata manarikuspa akullinku; chaymi hallpayqa.

Tutamantaqa 10 urasta, ch'isintataq 3 urasta hallpayku. Hukmi kuska
p'unchaw samayqa. Hallpaypiga aghaga kanpuni.

Chakraman chayaspapas kukataga rakiykupuni; apukunaman
phukurikuspataq llamk'ayta qgallariyku. Chay hallpaypi ari
llamk'achikugpas, llamk'agkunapas rurasqankumanta rimarinkupas,
yuyaychakunkupas, mink'anakunkupas. K'aminakuyga manam kanchu.

Nawpagkunaga inti watana hallpaypas kagsi. Chaypis samarqapuspafa
yapamanta tiyarquspanku kukankuta akullispanku, Ilipt'ankuta kanispanku
hallpallagkutaq kasqga; chaypis sayritapas hap'irquchikuspa pitagku.
Chayga wasiman kutipunapagq ari samagkupas, kallpachakugkupas; chay
hallpayga kunan manafa kapunchu.




Rumu thiqti
Kanan
~ Rumu
~ Asiyti
~ Thigtina 37
~ Kachi
Wayk'uynin
1. Rumuta wayk'upaghina qg'allarparina.
2. Q'allasgamanta garanta t'ipgarquspa allinta mayllarquna.
3. Mayllasga rumutaqa ch'igtarparispa mankapi kachichayuqta
t'impuchina.
4. Rumu chayarquptintaq ununta ch'umarparina.
5. Thigtinapi asiytita q'unichispa rumu chayasqgataga sumagllata
churaykuspa thigtichina.
6. Munaspaga hak'uta runtupi gaywisgawan rumuta llunch'irispa
thigtiyta atikun.
7. Thigtisganchik ama rupharqunanpaqqa makilla ghawachkana.
8. Rumu thigtisqataga ruphachkaq kaphiytawan mikhuna.
Yuyarisunchik

Rumu wayk'usgap ununga yawarpi wiratas pisiyachin, ichaqa sapa

p'unch

awsi ch'usaq wiksaman huk giruchata upyana.

Rumumanta pharina ruray

Kanan
~ Rumu muraya
~ Hatun maran tunawnintin

Ruraynin
1. Ch'akisqa rumu murayata pisi pisillamanta maranpi kutana.
2. Kutasqatanaga huk ch'aki purunapi hununa.

3. Kutayta tukuspaga wak purufiaman
hak'uta suysuna.

4. Suysusga puchutaga yapamanta
maranpi kutana.

5. Kutapasqa hak'utapas yapamanta
suysuna.

6. Nut'u hak'ucha llugsin chaymi pharifa
sutiyuq, hukkunaga mandiyuka ninku.

7. Chay pharina hak'utaga kachiyuqtapas, asukarniyugtapas
wayk'uyta atillanchikmi.

Yuyarisunchik
Rumu pharinamantaqa niraq niraq mikhuykunam rurakun. T'antapas
rurakunmi. Rumu pharifiap chaninga taripay atiymi, kaqtaq huk
hak'ukunafa mana kaptinpas rumu
ruruchisqanchikwanqga kawsaytam
atinchik. Rumu pharinataga
awaykuna ruraypipas, papilkuna
ruraypipas, hampikuna ruraypipas,
llusinakuna ruraypipas
apaykachankupunis.

Rumu pharinatari, ;mayhinatataq
mamayki wayk'un?

Rumu pharinamantari, simakunatagq
wayk'vkun?

Rumumanta aripa (thigtisga t'anta)

Kanan
~ 1rumu
~ 2 wisllacha mantikillapas,
maryarinapas
~ 1runtup q'illun
~ 1 hapt'ay kisu thupasqa (khitusqga)
~ 1/2 qiru lichi
~ Anis rurucha, asiyti, kachi.

Wayk'uynin
1. Rumuta t'ipgarquspa nut'uchata thuparquna.
2. Rumu thupasqgataga unuyuq aytinaman churaspa, gqaywirispa
gaywirispa ch'umana.
3. Ch'umasga rumu thupasqataga wak purunaman churana.
4. Rumu patamanga runtup q'illuntapas, lichitapas, kisutapas,
anischatapas, mantikillatapas, kachitapas yapaykuna.
Purunaman llapan churasganchikta allinta hatuna.
Yaqga hapt'ay hapt'ayta natusqgata t'agaspa makinchikpi
p'alltayarichina.
7. Natusqga p'alltayachisqanchiktaga achka niraq q'ufii asiytipi
thigtichina; paruyaptintaq hurqupuna.

o »

Mikhuynin

Kay aripachakunataga
(t'antachakunataqa) huk
mikhuykunatawan garakuspa
mikhuyta atinchik;
kanmanmi aycha
kankachawanpas,
tullanwanpas. Kay
mikhunaga buiuelosmanmi
rikch'akun.

by

Rumumantawan kukumantawan turta

Y kilu thupasqga rumu
Y5 kilu tupachisga hak'u
3 wisllacha mantikilla
1/4 kilu thupasqga kuku
5 kilu asukar

3 runtu

1 una wisllacha anis ruru

Ruraynin

1.

Rumu thupasqatawan kuku thupasgatawan hak'utawan hatun
purufapi chagrusunchik.

2. Chay chaqgrusga pataman runtukunatapas, mantikillatapas,
asukartapas, anis ruruchakunatapas yapaykusunchik.

3. Allinta chagrusunchik.

4. Turta wayk'una tikap muyurigninta mantikillawan llusirispa
hak'uwan phiskurisunchik.

5. Chay chagrusganchikta turta tikaman hich'aykuspa q'unichkaq
hurnuman churaykusunchik.

6. Huk urapiga na chayargapunanna.

7. Allin paruyasgata hurnumanta hurquspa chiriyachisunchik.

8. Kuchuspa garanakuspataqimachatawan upyaspapas
mikhusunchik.

Yuyarisunchik

Rumuga allin hap'ikuq
kallpachakug mikhuymi;
kagtaq ruruchisganchik mana
tupachisqa mikhuychu.




Tigsi muyuntinpi rumu ruruchiy

Tigsi muyuntinpiqa kay mama llagtakunam aswan achkata rumutaqga
ruruchisqaku; chayga runankunapas allin mikhusqgach riki tarikun.
Ruruchisgankuta ghatuspapas huk kawsaykunata rantinkuch riki.

4l

¢Maygan mama llagtam aswan achka rumuta ruruchisqa? ;Perd Mama
Llagtanchikri?

Pery Mama Llaqgtanchikpiri, simaraykutaqg mikhuymanta muchuy
taripawanchik?

Peru Mama llaqtapi rumu ruruchisqa
e

4 departamentos concentraron el
55,4% de produccion de yuca en
setiembre.

Correo: prensa@agronegocios.pe
Domingo, 24 Noviembre 2013 15:41

AV

Pery Mama Llagtanchikpiga 2013 watapi quya raymi killapi rumuqa
104 444 tonelada aspikusqga, chayqa sapa pachakmanta 18,1%
yapakusqga nawpaq wata chay kikin killapi allakusqganmanta. Chayqga
kay wata aswan achkata ari rumutaqa allasgaku.

Kanmi huk yupakuq oficina, chaymi Instituto Nacional de Estadistica e
Informatica (INEI) sutiyuq, paymi kay quya raymi killapi rumu allasqa
winarisganta kayhinata willakamun:

Rumuga Pasco suyupi sapa pachakmanta 113,6% yapakusqa. Loreto
suyupi sapa pachakmanta 40,9% yapakusqga, Huanuco suyupi sapa
pachakmanta 19,8% yapakusqa, Junin suyupitaq sapa pachakmanta
11,8% yapakusga. Kay tawantin suyukunalla llapanpi sapa
pachakmanta 55,4% rumuta ruruchisqaku Perd Mama Llagtanchikpi.

Kagllatag Lambayeque suyupas sapa pachakmanta 194,1% kuraqta
ruruchisqga. Ica suyupas sapa pachakmanta 77,9% kuraqta ruruchisqa.
Lima suyupas sapa pachakmanta 56,1% kuraqta ruruchisqa. La
Libertad suyupas sapa pachakmanta 28,3% kuraqta ruruchisga. Qusqu
suyupas sapa pachakmanta 26,6% kuraqta ruruchisqga. Arequipa
suyupas sapa pachakmanta 25,1% kuraqta ruruchisqga. Aya K'uchu
suyupas sapa pachakmanta 12,1% kuraqta ruruchisqa. Madre de Dios
suyupas sapa pachakmanta 11,6% kuragta ruruchisqa.

Kay suyukuna aswanpas fawpaq wata ruruchisqgankumanta as pisita
rurchisqaku, chaykunam: Piura (-54,3%), Ucayali (-19,1%), Amazonas
(-15,4%), Tumbes (-14,2%), Ancash (-12,3%), Cajamarca (-11,4%)
kagtaq San Martinpas (-3,6%).

-y



Rumu wiharimuptin

Wasiykipiri, sima chakratataq aylluyki llamk'an?

Wawakunari chaypi, simatataq llamk'apakunkichik?

Ima tarpusqapas qallariypiga wawahina uywanam. Huch'uy wawaqga AE)
sasawan sayarinpas, puririnpas; winarispaia sapalla imamantapas
hark'akun; kagllatagmi ufia mallkichakunapas sasawan ari
hap'ikunkupas, ch'ichimunkupas, wifarinkupas; chayrayku ari chayraq
winarimuqg rumutaga sunquwanpuni uywakunapas, ghawarinapas.
Mana ari tarpuykuspallaga sagirparisunmanchu, makichanapunim.

¢lmataq tarpusqa makichayri?

Tarpuykusqga rumutaga quramanta amachana kuti t'ikrarispa,
kukimanta hark'achkana, hap'ikuptinnaqa allpanchana, hatun
sach'akunapas mana llanthunanchu. Kallpayuq wifiananpaq
wanutapas churanapuni. Qhipamanga watayugna kaptinpas
kuchupana, chaytaga saphin rakhu puquykunanpagq.
Qhawarisganchikhina rumutaga sunquwanpuni uywana, mana chayqa
phinarqukunmanmi.

Mana allin llamk'asga rumuqa q'illuyarqunmi, tulluchanpas llanulla,
chaymi iskaykamapuni qurayana. Allpa ama wakchayananpaqqa
purutuwan sunqunasqata tarpuna. Purutuga wanunmi, iskaymantaqa
allintam uywanakunku.

Wanuwan kallpachay

Qamri, shayk'a unaytaq mana mikhusqa kawaq?
Kikin mikhuylla ch'isin pagarin kaptinri, simanantaq ukhunchikta?

Runap ukhunga niraq nirag mikhunakunatam manakun; mana
tarispataq unquyta qallarin. Chayrayku ari runaqa allin wakichisqa
mikhuykunata mikhunanchik; kagllatagmi uywakunapas, yurakunapas
niraq nirag mikhunata munanku. Pacha Mama allpapas sapa wata
tarpusgaga wakchayanmi, chaymantataq pisillata rurun, unquytataq
qgallarin, yurakunatapas unquchillantagq.

Rumu tarpusgaga winananpagq allpamanta mikhunanta ch'unqan;
chayraykutaq allpaga wakchayan. Wakchayaspaga ghipa wata
tarpuykunaman manana ari aypachinchu manakusgan mikhuykunata,
chayraykutaq ghipa wata tarpusqakunaga
pisillatapas, manapas rurunchu. Allpa
kallpachakunanpaqqga mana ari kikin
muhullatachu watan watan tarpuna, huk
muhukunatapas tarpusgam allinga;
chaymantapas watan watan tarpusqa
allpakunataga samachinanchikpuni, chaymi
kallpata hap'illangatag.

Aswan allinga sapa tarpuypipuni allpamanqga
allin wanuta churananchik.

Samasqa allpapiga sumagllanam ima tarpusgapas winan, sumagqtam
rurunpas. Chay sayk'usqga allpataga wanuwanmi yanapachina,

chaypagmi sapanka t'uquman quwi wanutapas, huk wanukunatapas
churana.

Tayta mamaykiri, sima wanutataq chakraman |
churan?
Qamri, simatataq ruranki?

Wanu kamariy

Wanutari, sruranachu icha uywakunachu wanunta quwanchik?

Kay yunkapi wanuga ismusga yurakunamantam puqun; anti hawa
llagtakunapiqa uywakunap akanta ari wanupaq puquchinku. Allin

puqusqga wanuwanpuni ari allpaga mikhunanchikkunata allinta ﬁs
puquchin; chaymi allin wanuyuq rumuga rakhullana puquykun.

Yunkapiga kaphiy garamantam (chhapamantam) wanutaqa
puquchiyku. Kaphiyta pallaspaga kutag makinapi garanta ch'utinku;
chaymi garanga huk wayagaman t'agakun, kaphiy muhu ruruchantaq
p'uyunqukunaman mayllanapaq t'agakun. Kaphiypa chhapanta ari
hunuspa asnallatana ismuchiyku; chaytagmi ancha allin wanu.

Kay kaphiypa garan ismusgamanmi quwip akantapas, wallpap
akantapas, huk uywakunap akantapas chagruyku. Chay
chagrusqakunatam aswan ismurichisparaq sakillukunapi chakra
patakunaman q'ipiyku. Chaypitaq rumuta tarpuspapas, imatana
tarpuspapas muhutawan kuska t'uqukunaman hach'iykuyku; chaymi
chay rurukunaqa jimallapagnataq! Sumaq raphisapallana q'umir
q'umir tulluyuq.

Chakra ruraq runari, simaraykutaq uywakunatapas vywanallantaqg?
Chakra allin wanusqga kananpaq, ;gamri imatataq ruranki?
¢lma wanuwantagq tarpusqaykiri aswan allinta rurun?

Rumu allpanchay (hallmay)

Rumutari simawantaq allpanchana?
¢;Hayk'aptag rumutari allpanchana?

Rumutapas huk yurakunatapas allpanchanapuni; hukkunaga
hallmanku achka allpata g'awaspa; rumutaqa karullamanta allpata
saphinman yuyayllawan yaparina; chaymi rumu saphiqa rakhutaq
allintataq aysarikunga. Imana tarpusqa yurapas wawahina uywana,
wawahina munasqa ghawarinam, mana chayga manam allintachu
winan.

Rumu tarpusqaykuqa iskay mit'amantahina hap'ikamuniia,
raphichayugna; paray killakunapiga aswan utqaylla winarparimun.
Allin winananpaqgga yanapanam, chayqa allpanchanam.
Allpanchaytaqa qallariy quraypim rurayku. Chaykama rumuqga yaqga
iskay wiku sayayniyuqgna tarikun. Allpanchaypiga khituchiwan
sumagllata allpata aspirispa rumup sikichanman muyuriqta
p'istuykuna. Rumup una saphichankunataga manam
tupapayanapaschu.

Manaraq allpanchaspam rumu chakrap qurantaga wanuchina,

chaymantanataq saphinmanta karu
niraqpi allpata aspirispa rumup
sikichanman churana. Allpanchaypiqa
achka runam mink'apipas, hurnal
qullgimantapas llamk'anku. Huk
p'unchaw hurnalga S/. 25.00 (iskay
chunka pichgayuq sulis) chaypas kimsa
kuti mikhuchisqa, upyachisqa.

Aylluykipiri, simatataq irgikunari
allpanchay pachapi rurankichik?
Chakrapiri, ;pitaq llamk'achisunkichik?
Llamk'asqaykichiktari, mayhinatataq
tupunkichik?

Manchachikunamanta

Rumu chakratari, sima sallgakunamantataq amachana?
¢;Mayhinatataq siwayruta manchachiwaq?

Runaga sapa watapas llamk'aykupuni; rurusgantanatagmi sinchi ‘1'7
wagllichisqata manana huqariykuchu. Kanmi huch'uypas, hatunpas chakra
wagllichigkunaga; chaykunam urukunapas, kagtag munti khuchipas,

siwayruchapas, yuthuchapas. Kaykunaga chakrantintapas

tukurgunkumanmi mana manchachisqaqa.

¢Mayhinatataq siwayrutapas, munti khuchitapas manchachina?

Runa masinchikkunaga imaymana nirag manchachikunatam churanku.
Huk sach'amanta wak sach'amanmi sinchi g'aytutapas, g'illay g'aytutapas
watarqunku; chaymantaq llimp'i llimp'i lastikukunata warkurparinku.
Hukkunaga k'aspikunata sayachispapas watanku. Chaykunata rikuspapas,
uyarispapas siwayruga manchasga rumumanga mana achhuykamunchu.
Lastiku warkusgakunaga wayrawan kuyuykachanpas, ch'agwanpas;
chaymi kay wagllichigkunataga tumpata ayqichin.

Wagllichikkunata manchakuspa kay ghipa watakunaqa pisitam
tarpuchkayku ima mikhuytapas. Mikhunallaykupaqqa tarpuyku,
ghatunapaqqga mana ancha.

Rumuta tarpuspaga sapa p'unchawpuni wifiananta ghawachkanalla, mana
ghawasqaga siwayrupas uksirgapunmi, yuthupas mikhurgapunmi.

Siwayruchaga allin llamk'aq
runahinam tutachamanta
rumu saphita mikhurqun,
kagtaq ch'isinkunapas
kutimunkum. Rumutaga
wachuntintapas
tukurparinkumanmi.

Wakin runaga q'upatam
rumup muyurigninman
hich'ayku; chaykunam
siwayrutaqa ayqichin,

Wagqra p'aki (Pankiy)

Jlmataq wagra p'akiri?
¢Imaraykutaq wakin rumu muhukunari mana hap'ikunchu?
Chakraykichikpiri, ;pitag wagra p'akita ruran?

Rumuta tarpuspaqa chakrata ghawapayanapuni, mana chayga imapas
wagqllichinmanmi. Usariypiga hamunmi kukipas huk urukunapas.
Chaykunaga muhu churasgatam ch'ichimuchkagmantaraq
k'uturgapunku. Chayhina kaptinga muhuga mana ari hap'ikunchu.
Chayhina kaptinga waqra p'akita rurayku. Nawpaqgtaqga chakrataraq
waturquyku; chaypim ghawariyku hayk'a chika muhutag mana
llugsimusgachu chayta yupayku; chaymanhinataq wak yurata wit'uspa
muhuta wakichiyku; chaytatagmi wagllisqga muhu ranti pisi allpallawan
pakaykurispa tarpupayku.

Wagra p'aki rurasqataqa [Seiss
hukkunaga “pankiy” nispa =
sutiyanku. Waqgra p'akiga
mana ari Nawpaq
tarpusgahinachu
hap'ikun. Winaspapas
llafiu tullullayuqtagq,
pisitataq rurunpas.

¢Imaraykutaq wagra
p'akiytari rurana?
Chakraykipiri, ;pikunatag i
llamk'ankichik? ;Imatataq e
rurankichikri?




~ Rumup fiawi raphichan

~  Asiyti

~  Ahus, kuminu kutasgayuq
~ Kachi

~ Mankakuna

Ruraynin

1. Rumup nawi raphinkunata sumagllata maqchirquna, chaytataq
purunaman kuchilluchawan as nut'uchata pikarquna.

. Pikasqga raphitaga t'impug mankaman churaykuna.

3. Mankataqa kachichayuqta, munaspaga uchpata huk llanu
awaychapi khipurquspa mankaman Ilanllalla t'impunanpaq
churaykuna.

4. Chayarquptinga llapan ununta ch'umarquna.

5. Huk mankachapi asiytichayuqta, ahuschayuqgta thigtichina,
chaymantaq rumu fawi ch'irwasqata churaykuna.

6. Chay mankaman churasqakunataga huk muqu wisllachawan
allinta gaywispa chaqgruna.

7. Chay chagrusqgataqga ruphachkagllata garanakuspa rumu
wayk'uyugta mikhuykuna.

Yuyarisunchik
Kay mikhuytaga rumu tarpuypipas, uchutahinapas wayk'ullankum.
Kayga chanin mikhuymi.

Rumu lawa wayk'uy

>0 _

Wayk'uynin
1. Ninata hap'ichispa unuyuq mankata churpusunchik.
2. Unu t'impurimuptin mankaman kuchusqa aychata
churaykusunchik, kachichatapas yapaykusunchik.
3. Aycha allintana t'impumuptintaq sanawrita g'allasqata
churaykullasuntaq, uriyanutapas yapaykusunchik.
4. Aycha phatanankama mankataga t'impuchisunchik.
5. Chaykamaga rumu pharifata huk p'ukupi unuchayuqta
chullurquchisunchik.
6. Kay chulluchisgataga gaywirisparaq t'impug mankaman
hich'aykusunchik.
7. Lawataqa sankhuyarinankama gaywispapuni chayachisunchik.
8. Q'unchamanta ituspataq
ch'aki asnapata
khakurispa hawanman
t'akaykusunchik.
9. Apunchikkunaman
phukurispa garanakuspa
mikhuykusunchik.
Yuyarisunchik
Kay mikhuyqga utqgaylla
wayk'urqunapagmi.

Rumu pharina
Ch'aki uriyanu
Kachi

Ahuscha

Aycha

Sanawri

Manka

Q'uncha yamt'antin
Unu




ALLAY PACHA: Rumu allagmanta

Tarpusganchikmanta shayk'a killa ghipamantaq rumutari allana?
¢Hayk'a unaytaq rumuri mana allasqa allpa ukhupi kanman?
Allasgafa rumutari, ;mayhinatataq waqaychayta atinchik? 5|

Rumu allaypas yachagpagmi. Mana ari gasi gasillataqga
allasunmanchu; kanpuni ari allin yachagkuna; hukkunam allin
makiyuq, hukkunatagsi mana rumu allanapaqqa. Chaysi sumagllata
allarparina; hawpaqtaga llapan muyuriq allpanta khituchichawan
rumup saphinta mana k'irinchaspalla aspirina, tullunkunatapas
machitichawan wit'urparina.

Wit'usqa tullunpas, raphinpas chakrallapi ghipaspa ch'akipun;
ch'akirispataq parawan ismupun, chaytaq ghipamanqa kikin allpata
wanun. Chaytas Mama Rumupas munan, manahinaga rumupas
phinakapunsi.

Mikhunapaqga sapa p'unchawpas allawaqtaq, tarpuwaqtagmi.
Qhatunaykipaq rumuta llamk'aspaga 7 killanmanta 24 killankama
allayta atinchikmi. Chayqga rantigkuna manakuptin, rantig mana
kaptinga mana ari achkataqa allawaqchu.

Allin llamk'asga rumu yuramantaqa
pusaqtapas, chunkatapas rakhu
saphikunatam hurquyku. Wakin
yuraga 1 aruwa llasag rumutam
quwanchik.

Rumu allanapaqga yuratam
kunkachanmanta aysaykacharina,
chaytaqa ruranchik maykamachus
saphin mast'arisqa kasgan
yachanapagmi: chaymanhinataq
chay karuchamantaraq aspiyta
qallarinchik; mana chayqga rumup
saphin k'irikunman.

Niraqg nirag rumukuna
Tigsi muyuntinpi, ;hayk'a niragsi rumukunari?

Tigsi muyuntinpi llapan rumukunapas iskayllamansi t'agakun;
chaykunatagsi:

Huk t'agay misk'i rumukuna; wak t'agaytagsi hayaq rumukuna; hayaq
rumumantas “kasawi” sutiyuq t'anta rurakun. Kay rumus sinchi
miyuyuqpuni, chayraykutagsi kay hayaq rumutaga manas
hankullataga mikhunanchikchu.

Kay llagtanchikkunapi rumuqga achka niraq niragmi ima allpapichus
winasqanmanhina. Wakin rumuga mayu patapi winaq, wakintagmi
kuskan urqupi winaq, hukkunanataq aswan wichaynigpi wifaq.
Rumuga as q'illu aychayuqgpas, yuraqaychayugpas kallanmi.
Qaranpas Illimp'i llimp'im.

Mayu patapiqga kay
rumukunatam uvywayku:
panti rumuta, tustu panti
rumuta, varilla rumuta,
mutuchi rumuta, yana
tullu rumuta; munti
rumupas (machi rumu)
kanmi. Mayu pata allpaga
kanman 1 200 thatki
wichaypi mama
quchamanta qallarispa.

Kuskan urqupiqa kay

rumukunatam uywayku: quwi sullu rumuta, panti rumuta, varilla
rumutapas uywaykupunim. Kuskan urqu allpaga kanman 1 5oo thatki
wichaypi mama quchamanta qallarispa.

Aswan wichaypifnataq kay rumukunata tarpuyku: ragacha rumuta,
paskitu rumutapas. Aswan wichay allpaga kanman 1 8oo thatki
wichaypi mama quchamanta qallarispa.

SIWAYRUCHAMANTA WILLAKUY

Siwayruga huk sallga uywacham. Payqa taksachallam chakra
patakunapi rumutaraq, misk'i rurutarag mikhuspa kawsan. Siwayruga
wawankunantin rikhurimuspapas, aylluntin hamuspapas rumu
rurukunata anchatam wagllichin. Runaqa siwayruta ancha chignin, 53
ichaga hap'ispaga aychantaga gichunakusparagmi kankapi mikhunku.
Siwayruga chakrantinpipuni yargasga purin; siwayru masinkunawan
tantanakuspas purinku. Siwayruga gaga sunqupitagsi, rumip
pachankunapi tiyan; llugsimuspankutaq mikhuqg phawarinku.
Imatapas rinrinkuga ancha allintam uyarin; raphikuna urmaykuptinpas
mancharikuspa supayta p'itarinku; allquta kanikugta uyarispapas
phawarinkupuni.

Chayhinata purisqankupis chakrakunata tupachinku; chaykunapitagsi
rumu chakra tarpusqakunata tarispa p'itaspalla phawaykunku.
Siwayruga rumu chakrata tarispa huk yurata sikinwan takan;
chaymantatag maymantach ari saphin kuyurin chaymanta hasp'iyta
qallarin rumuta tarinankama. Tarispanataq makichankunata
hufurquspa wichayman ghawarispa pituchakun. Chaytanatagmi
runakunaga ninku “siwayruchaqa taytachamanta manakuchkan
rumuta mikhunanpaq” nispa rimanku. Pituchakuspa taytachamanta
manakusparagsi siwayruga rumu khachuyta utqaylla gallarin.

¢Ima nispatagq siwayruri taytachamanta manakunman?
Siwayruta chakuspari, ;jmayhinatataq wayk'unkichik?

Rumu kusaymanta

¢Hayk'aptag rumutari kusana?

Llagtaykupi winaqg mallkikunataga anchatam yupaychakuyku,
51, much'aykuykuragmi. Paykunapuni ari uywawanku,
mikhuchiwankupas, p'achachiwankupas. Chaymi ghullachallaraq
rumutaga manapunim sansapiqga kusaykuchu; chayta rurayku chayga
hatun hucham, llapan rumu saphim sach'allanpi ismurgapunman.
Qhullallanpiraq kusanchik chayga rumuqga kutipunpas. Kutisqga
rumuga manam chayannachu.

¢Imaraykutaq rumuri kutin?

Rumuga kutin
ghullachallataraq
kusaptinchikpas, paray
qallariypi saphinkunata
allaptinchikpas, rumu
chakramanta quranta
hurquptinchikpas. Kutisga
rumuga manam wayk'usga

chayayta atinchy;
chaymantataq hayk'atafna t'impuchiptiykipas wayk'ukunfachu.
Chaymi allin yachaq runaga manapuni ghulla rumutaqa kusanchy;
kusasga rumuta mikhuyta munaspaqa allin puqusga wata kuragniyuq
rumuta kusaspa mikhun.

Kutisqa rumutari, ;mananachu mikhunanchik?

Kutisga rumutaqga paray killakuna thaniptin allaspa mikhullanchikmi.
Qurarquspapas manam allanachu, suyanaragmi.

¢;Mayhinatataq rumu saphitari kusana?
¢lmaraykutaq chayraq qurasqa rumuri kutin?

Rumutari, simaraykutaq kachiyugtapas, mana kachiyuqtapas
wayk'una?

Parayta qgallariptinmi kutin, manam chayanchu wayk'usqaqa. Para
thaniptinga allaspa wayk'ullanchiktagmi.



Peru Mama Llagtanchikpi rumumanta
mikhuykuna

Wasiykipiri rumumanta ima mikhuytataq aswan munanki?
Suyucha llagtaykipiri, sima mikhuytataq rumumanta aswan munanki? 55

Kay Peru Mama Llagtanchikpiga rumumantaqa niraq niraq
mikhuykunatam wayk'unku. Rumu wayk'uga ima mikhunawanpas
purillanmi; may maypiqga t'antatahinapas mikhullanchikmi.

Rimaq llagtapiga challwakunamanta cebiche mikhuytawanmi rumutaqa
garakunkupuni. Thigtisgatapas mikhukullantagmi, aswanqa papa a la
huancaina sutiyuq uchu kutachayuqta. Perd Mama Llagtap hanagninpim,
Piura suyupipas, Lambayeque suyupipas rumu fiatusgatam
hamk'ayugtapas, siwulla sarsayuqtapas mikhullankutaqg.

Hatun yunka llagtanchikkunapipas masatu aghatam tupachinku, chay
aghaga machachikugmi. Chaymantapas yunka llagtakunapiga rumu
hak'utam pharina sutiyuqta ruranku; chay hak'uwanmi lawachakunatapas,
t'antatapas ruranku. Chay pharinamantaqa ch'akiypaq upyanakunatapas
rurankum, kaqtaq t'antachakunatapas, thigtisqakunatapas, misk'i
lawachakunatapas, rumu hak'umantapuni ruranku. Kanmi huk mikhuy
aradu sutiyuq, chaytam wallpa runtuyuqtapas, charapa runtuyuqtapas
wayk'unku.

Rumu hak'uga achka mikhuypipunim apaykachakun. Majaz aycha
withasgatapas rumuyuqtapuni wayk'unku. Qaraywa chicharuntapas, huk
mikhuykunatapas rumu wayk'uyuqtapuni garakunku. Chay mikhuykunata
ari hatun yunkanchikpiga wayk'unku; paykunaga mana ancha papataga
llamk'ankupaschu, mikhunkupaschu;
rumullatam ch'isin pagarin mikhunku.

Yunka llagtakunapiri, simaraykutaq papata
mana mikhunkuchu?

Rimaq llagtapiri, sima mikhuykunatataq
rumuyuqta wayk'vsqaku?

Llagtaykipiri, simatawantaq rumutari
mikhunkichik?

Rumumanta masatu (agha)

Kanan
~ Rumu wayk'u
~ Hatun mankakuna

5() ~ Aytina k'ullu

Ruraynin

1. Rumuta chakramanta apamuna.

2. Rumutaga garachanta t'ipgaspa, kuchuspa mayllaspa
t'impuchina.

3. Wayk'usga rumutaqga llapan runa hununarikuspa simipi
chanchiykuna (muk'una) .

4. Chanchisga rumutaqa thugaynintinta huk hatun mankapi
tantaspa t'impuchina.

5. T'impuyta tukurquptintagmi awasqga suysunapi ch'umarquspa
allpa mankakunapi puquykuchina.

6. Masatuqa iskay, kimsa p'unchawpipas, aswan p'unchawpipas
puqurqullanmi.

7. Allin puqusga masatutaga tutamantapas, chawpi
p'unchawtapas, ch'isinpas upyallanchikmi. Hukkunaqa
machanankukama upyapunku.




Rumumanta muraya

Kanan
~ Rumu
~ Hatun manka
~ Unu
~ Ch'akichinapaqsiq'a

Ruraynin
1. Rumuta t'ipgaspa wayk'upaghina as taksachakunallata
qg'allarparina.
2. Q'allasgakunata allinta mayllarquspa hatun mankakunapi unupi
chulluchina.

3. Sapa p'unchaw ghawapayachkanalla, unuchantapas sapa
p'unchaw hukta churana.

4. Rumu apichana kaptinga manka ukhumanta hurquspa ruphaypi
ch'akichina.

5. Rumihina ch'ila ch'aki kaptinga wagaychayta atinchik. Chay
murayataqga chulluykuchispa papa murayatahina wayk'ukuyta
atinchik, kagtaq hak'uta kutaspapas.

Yuyarisunchik

Rumu murayataqa lawapipas, apipipas, thigtisqatapas, kaltupipas;
munaspaga murayatahina phasispa kisuchayuqgtapas uchu
kutachayugta mikhullasunmanmi.

¢Imaraykutaq rumumantari murayata ruranchik?

Rumu murayatari, ;mayhinatataq wasiykipi wayk'ukunkichik?

Rumu q'umpu wayk'uvy

Kanan

Watayuq rumu saphikuna
2 runtu

~ Kachi

~ Asiyti

~ Thigtichina

Wayk'uynin

1. Rumuta t'ipgarquspa mayllarqusunchik.

2. Chaymantataq kuchilluwan wayk'upaghina g'allarqusunchik.

3. Huk taksa mankachapi kachichayuqgta t'impurquchisunchik.

4. Rumu chayarpariptintaq q'unchamanta ituspa ununta
ch'urmarqusunchik.

5. Makinchikta mayllarqukuspa ruphachkagtaraq rumutaqga
q'apirqusunchik. Huk qullu wisllawan yanapachikuspa ligli
kanankama naturparina.

6. Q'apisgamanga runtuta p'akiykuspa chay rumu masata
makinchikwan q'umpurparisunchik.

7. Chay q'umpuchakunataqa ruphaq asiytiyuq thigtinaman
sumagllata churaykuspa paruyachisunchik.

8. Rump'uchakunaga achka asiytichapim thigtinan, kikillanmi

sumagqta paruyanqa, chaytataq utqgaylla hurqurparisunchik.




Yuraq sunqu rumu | |
. Antonina Puma Quispe
(ya rawi) Chaqu 2013

iYuraqg sunqu rumu! Qammi kasqganki sinchi munakuyniyuq,
Augam uywasqayki chirimanta, wayramanta, quramanta amachaspa, 59
wawaytahina ghawarispa winachisgayki.

iKunan ari ghawariway!

Nam inti chinkarichkanfia, Aawiykunapas sayk'urinfia,
kallpaypas pisifia,

ilchaga ghawapayachkallasgaykim!

¢Qungaytari atiykimanchus?... yuraq sunqullay.

Llapan llakipas chinkarinsi,

kusikuyniymi kanki...yuraq sunqu.

Qammi yarqayniyta thasnurinki,

Qamman ari kutirimuni, jsumagq yuraq sunqu!

Rumup hampikuynin

Rumuga mikhunatagmi, hampitagmi kasqga. Mikhuna kaspapas
wayk'usqaga allin hampim kasga, manas ari unquchikunchu. Hayaq rumus
aswanpas miyuyuq, chaytas t'impuchispa rakina.

Ima kichasga hawa k'irichatapas pichansi, hawinchikpag mana rikusqan
kuruchakunatas miyunwan wanuchin. Chaypagsi raphinta ch'irwarquspa
hillichanta k'iriman sut'uykuchina.

Ukhunchik anchata ruphaptinsi rumup nawi raphichankunata pallarquspa
mayllarquna sumagllata. Chay raphichakunatam t'impusga unuman
chugaykuspa samasqgan unuchata matitahina chiritapas, ruphachkaqgtapas
upyana; chayllawanmi ruphapakuyqa thanin.

Maygan ukhunchikpas punkisqga tarikuptinpas, umanchikfa sinchita
nanaptinpas, muqunchikkuna nanaptintas, punkiptinpas rumuwansi
hampikuna. Chaytari, ;mayhinatataq rurana?

Rumup fawi raphinta pallarquspayki allinta mayllarquspa sumagllata
makinchikwan ghaqurparina; chaytam ch'irwarquna llapan hillichanta huk
gispi giruchaman; chaytataqg manaraq ima mikhuytapas mallichkaspa,
ch'usaq wiksaman upyana.

Yunkapi tiyaq wakin runakunaqa q'illu uyallantinia purichkanku;
kaykunatam upichu unquy hap'in, chaytari, ;mayhinatatag hampina?
Mikhunata wayk'ukuspaga manka t'impuchkaptinmi rumu raphita
pallarquspa allinta mayllarquspa fut'uchata pikarquna; chaytataqg mankata
uraykuchinallapagia mikhunakunaman t'akaykuna. Chay rumu raphis allin

kanman “anemia” unquypaq.

Rumuga manataq misk'iyuqchu,
manataq wirayuqchu chayqa;
yawarninchikpi tarikug misk'ikunatapas
pisiyachinsi; kaqtaq yawarninchikpi
wiratapas pisiyachillantaqg; chaymi
rumutaqga uywananchiktaq,
mikhunanchiktaq, khuyananchiktag.

-



Rumu natusga mikhuy

Kanan

~

~

1 Kilu rumu

Y5 Kilu khuchi aycha
(huch'uychachaglla kuchusqa)

Y2 Tasa asiyti (kallanmantagmi khuchi
wirapas)

2Taksa siwulla (Aut'u kuchusga)
2 q'illu uchu mana sirk'ayuq fut'u
kuchusqa

2 t'ipgasqga tumati thupasqga

1 wisllacha vinagre

Kachi munakusqanmanhina
Piminta

Gl

Ruraynin

1.

owv H W N

10.

Yuyarisunchik

Kay mikhunataqga Piwra suyupim,
Catacaos llagtapim chanintaqga
mikhusgaku. Nuganchikpas wayk'uytaqa
atinchikmi.

Rumutaqga llamp'u kanankama kachiyuq unupi t'impuchina.
Kuchusga khuchi aychataga kachinchaspa huk mankaman churana.
Aycha pakanankama unuta mankaman churaspa t'impuchina.
Aycha mankataqa hillin ch'akipunankama t'impuchina.

Khuchi aychaqa kikin wirallanpifia kankakunan.

Huk thigtinapi asiytita q'ufichispa siwullatapas, ahustapas,
uchutapas thigtichina.

Chay thigtinaman tumati thupasqgatapas, vinagretapas yapaspa
wapsinanta suyarina.

Chicharun kuchusqgata yapaspa allinta chagruna.

Rumu wayk'usqata allinta fit'irquspa llapan fiawpaq rurasqaman
talliykuna.

Kay rumu natusqgataqa siwulla
sarsayuqta, sara hamk'ayuqtapas,
latanus ch'aki thigtisqayuqtapas
mikhuyta atinchikmi.

(100gr) KUKAWAN HUK MIKHUYKUNAWAN CHANIN KASQAN TUPANACHIY

Rurukuna Calorias | Proteinas Calcio | Hierro | Fosforo | Vitamina | Vitamina | Vitamina | Vitamina | Niacina | Vitamina
(mg) (mg) (mg) (mg) (mg) A (mg) E (mg) Bi(mg) | B2(mg) (mg) C(mg)
Kuka 304,00 19,90 | 2097,00 9,80 363,00 8,15 44,10 0,30 1,72 6,30 10,50
Kinuwa 367,00 14,00 114,00 7,00 450,00 0,35 0,32 1,43 6,80
Trigo 336,00 8,60 36,00 4,60 224,00 0,30 0,08 2,85 4,80
Sara 325,00 8,40 6,00 1,70 267,00 0,02 0,30 0,16 3,25 0,70
Arus 359,00 6,10 8,00 1,60 130,00 0,07 2,96
Siwara 344,00 6,90 61,00 5,10 394,00 0,01 0,33 0,21 7,40
Kiwicha 365,00 12,90 179,00 5,30 254,00 0,20 0,57 0,95 3,20
Papa 97,00 2,10 9,00 0,50 47,00 0,02 0,09 0,09 1,67 14,00
Rumu 162,00 0,8 25,00 0,50 52,00 0,01 0,04 0,04 0,76 30,70
Kinuwahak'u 50,00 4,70 377,00 1,50 63,00 1,70 0,06 0,95 1,20 11,10
Nawushak'u 35,00 2,90 367,00 2,80 95,00 2,12 0,12 0,38 2,40 49,20
Munakusgan 2400 30-35 1200 18 1200 5000 Ul 15 Ul 1,5 1,8 20 45
Lspinaka 32 2,80 234,00 4,30 45 378 Ul 0,07 0,20 0,69 15,2
Kaphiy 2,00 0,12 2,00 0,01 3,00 0,01 0,01 0,07 0,19
g/gfk'i rorv 49 1,00 41 0,4 14 200 Ul 0,18 0,1 0,03 50

M

-

Vitamina A en Ul: 11000 a 14000

Fuente: www.mamacoca.org/docs_de_base/consumo/CONSUMO_EI_abismo_que_media_entre_el_uso_de_las_drogas

ortimer History of Coca “The Divine Plant of the Incas”

Sapanka rurupas imallapagpas allinpunim, chayraykutaq niraq niraqta
wakichispapuni mikhunanchik. Chayhinata mikhuspaqga ukhunchik mana
unqungachu.

Sapanka sayasqa wachuta ghawarispa aswan chaniyuq ruruta akllakuspa
mikhunanchik.

Llagtanchikkunapi rigsisga rurukunatam mikhunanchik; chaykunata
mikhuspam inkakunapas imaymanata kamaq kasgaku; chay rurukunataqga
mana chinkachinanchikchu, aswanpas allin uywaytam yuyarinanchik.
Qhipa watakunaman mikhuykunaga pisirparingam, chaytaqga
rikuchkanchiknam; chayrayku fiawpa mikhuyninchikkunataga
tarpunanchikpuni, kaqtaq sallga ruruchakunatapas. Qhipamanqga
uruchakunapas mikhuykunanchikpaq pisis kanga.

